
BΟSHLANG‘ICH SINF 
O‘QUVCHILARINI 

RIVΟJLANTIRUVCHI TA’LIMNI 
AMALGA OSHIRISHGA 

TALABA MOTIVATSIYAVIY-
QADRIYATLI MUNΟSABATLARI 

TIZIMI SHAKLLANGANLIGI 
DARAJALARI VA ULARNING 

SIFATIY TAVSIFI
Ergasheva Matluba Burxonovna

Jizzax davlat pedagogika universiteti dotsenti

Annotatsiya: Didaktik o‘yinlardan foydalanish ko‘rsatmalilik tamoyili asosida boshlang‘ich ta’limda muhim o‘rin egallab, 
o‘quvchilarning abstrakt va konkret tafakkurlarini rivojlantirishga xizmat qiladi. Ko‘rsatmalilikdan foydalanish o‘quv
chilarning e’tiborini va diqqatini oshiradi, kreativ faoliyatini faollashtiradi hamda o‘rganilayotgan yangi mavzu materialla-
rini mustahkamroq va puxtaroq o‘zlashtirish imkonini beradi. Shu bilan birga, o‘quv jarayonini samarali boshqarish uchun 
qulay sharoit yaratadi hamda vaqtni tejash imkoniyatini ta’minlaydi.

Kalit so‘zlar: dars jarayonida o‘yinlar, pedagogik texnologiyalar, didaktik o‘yinlar, zamonaviy bilimlar, ilg‘or texnologiyalar, 
mustahkamlash, puxta o‘zlashtirish, mantiqiy fikrlash.
Abstract: The use of didactic games occupies an important place in primary education, contributing to the development 
of students’ abstract and concrete thinking. The application of didactic games helps develop students’ attention, concen-
tration, and creative abilities, and ensures a more solid and thorough mastery of new learning material. In addition, the 
use of game-based methods creates favorable conditions for the effective organization of the learning process and helps 
save time.

Key words: classroom games, pedagogical technologies, didactic games, modern knowledge, advanced technologies, 
consolidation, deeper mastery, logical thinking.
Аннотация: Использование дидактических игр занимает важное место в системе начального образования, спо-
собствуя развитию абстрактного и конкретного мышления учащихся. Применение дидактических игр позволяет 
развивать внимание, концентрацию и творческие способности учащихся, а также способствует более прочному 
усвоению нового учебного материала. Кроме того, использование игровых методов создаёт благоприятные 
условия для эффективной организации учебного процесса и экономии времени.

Ключевые слова: игры на уроке, педагогические технологии, дидактические игры, современные знания, пере-
довые технологии, закрепление, более глубокое усвоение, логическое мышление.

KIRISH
Pedagogik ta’lim sohasini yanada takomillashtirish, zamonaviy bilim va pedagogik texnologiyalarni qo‘llash 

ko‘nikmalariga ega yuqori malakali mutaxassislarni tayyorlash uchun professional pedagog kadrlarni yetkazib 
berish hamda sohaga ilg‘or rivojlantiruvchi ta’lim texnologiyalarini joriy qilish maqsadida 2022-2026-yillarga 
mo‘ljallangan Yangi O‘zbekiston taraqqiyot strategiyasining ta’lim va fan sohasini rivojlantirish bo‘limida 
“Pedagogik ta’lim sohasini yanada rivojlantirish chora-tadbirlari to‘g‘risida” qaror imzolandi. Ilg‘or pedagogik 
texnologiyalar asosida darsni tashkil etishda o‘quvchi shaxsi asosiy o‘rinda turishi, ya’ni o‘quvchi ta’lim marka-
zida bo‘lishi kerak. Bizda esa hali-hanuz bosh rolda o‘qituvchi bo‘lishi holatlari kuzatilmoqda. Boshlang‘ich sinf 
matematika darsligida berilgan materiallar bolani tarbiyaviy jihatdan ham rivojlantirishga xizmat qiladi. Masalan, 
rasmlar orqali estetik tarbiya, masalalarni yechish orqali iqtisodiy savodxonlik kabi tarbiyaviy yo‘nalishlar amalga 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

374

2026-yil, mart, 3-son

oshiriladi. Darslik bilan mustaqil ishlash malakasini shakllantirish katta ahamiyatga ega, chunki darslik mustaqil 
ishlash uchun keng imkoniyatlar yaratadi.

TADQIQOT METODOLOGIYASI
Matematikani o‘qitish va bilish jarayonida sifat va samaradorlikni oshirish maqsadida elektron o‘quv-

metodik kompleks yaratildi. Bu kompleks tarkibida darslikdan tashqari o‘quvchilar va o‘qituvchilar uchun moslab 
tayyorlangan didaktik ko‘rgazmali topshiriqlar hamda mashqlar to‘plamlari mavjud. Metodik qo‘llanmada 
bo‘lajak boshlang‘ich sinf o‘qituvchilari faoliyatida rivojlantiruvchi ta’limni shakllantirish jarayonida boshlang‘ich 
sinf matematika darslarida didaktik o‘yinlardan foydalanish uchun mashqlar to‘plami hamda ayrim darslarga 
doir metodik ko‘rsatmalar berilgan. Individual va mustaqil ishlarni tashkil qilishda topshiriqlar o‘quvchilarga 
mavzularni puxta o‘zlashtirishda yordam beradi.

TAHLIL VA NATIJALAR
Didaktik o‘yinlardan foydalanish hamda ko‘rsatmalilik boshlang‘ich ta’limda o‘z o‘rniga ega bo‘lib, o‘quv

chilarning abstrakt va konkret tafakkurlarini rivojlantirishga yordam beradi. Ko‘rsatmalilikdan foydalanish o‘quv
chilarning e’tiborini, diqqatini, kreativ harakatlarini faollashtiradi, o‘rganilayotgan yangi mavzu materiallarini 
mustahkamroq va puxtaroq o‘zlashtirish imkonini beradi. Shuningdek, o‘quv jarayonini samarali boshqarish 
uchun qulay sharoit yaratib, vaqtni tejash imkonini ham beradi.

Masalan, 2 sonini qo‘shish va ayirish bo‘limi bilan tanishtirishda o‘qituvchi 1 dan 10 gacha bo‘lgan 
sonlardan qo‘shish va ayirish jadvalini taqdim etadi. O‘quvchilarga jadval asosida mustaqil bajarish uchun 
topshiriq beriladi va umumiy savol qo‘yiladi: 2 ga jadvalda keltirilgan sonlarni qo‘shish va ayirish orqali bo‘sh 
katakchalarni to‘ldirish natijasida qanday sonlar hosil bo‘lishini aniqlash mumkin.

Har qanday ko‘rgazmali material bilan dars jarayonini yetarlicha ta’minlash muhim hisoblanadi. Bunday 
vaziyatda o‘quvchilarning to‘g‘ri umumlashtirilgan tarkibini tashkil etish hamda topshiriqning zaruriy shartlarini 
aniqlash muhimdir. Matematika fanini o‘qitishda harakatli, dinamik ko‘rsatmali qo‘llanmalarga hamda individual 
shaxsga yo‘naltirilgan didaktik materiallarga keng o‘rin beriladi. Ko‘rsatmali qo‘llanmalar natural, harakatli va 
tasviriy turlarga bo‘linadi. Natural ko‘rsatmalilik turmush tarzimizda uchraydigan atrofimizdagi narsalar, ya’ni 
daraxtlar, qalamlar, cho‘plar, kubchalar va h.k. orqali namoyon bo‘ladi. Sanoq hisob cho‘plari eng muhim va 
keng qo‘llaniladigan vositalardan biri bo‘lib, ulardan sanash va nomerlashni o‘rganishda foydalaniladi, shun-
ingdek, sanoq birliklarining hosil bo‘lishi haqida tasavvur hosil qilinadi. 

Tadqiqot jarayonida yaratilgan ko‘rsatmali “Boshlang‘ich ta’lim o‘qituvchilari uchun matematika darslaridan 
didaktik ishlanmalar” nomli elektron uslubiy qo‘llanma matematik simvollarni (raqamlar, ishoralar, munosabat 
belgilari) tez va oson o‘zlashtirishga yordam beradi. Elektron uslubiy qo‘llanmada belgi va raqamlar o‘yinlar orqali 
o‘quvchilar tomonidan amaliy faoliyat jarayonida o‘zlashtiriladi. Ushbu vositalar yordamida sonlarni raqamlar 
bilan tasvirlash, sonlarni taqqoslash, natural sonlar qatori xossalarini o‘rganish hamda misol va masalalarning 
yechimlarini yozish amalga oshiriladi. Masalan, 1+2=x tenglamasini kiritish yoki 5+x=5 kabi tenglamalar orqali 
o‘quvchilar matematik tushunchalarni o‘zlashtiradilar.

Ko‘rsatma rasmlar ham muhim didaktik vositalardan biridir. Har bir tasvirlangan rasmda ma’lum bir pred-
metning tasviri (mevalar, gullar va h.k.) beriladi. Rasmlarda daraxtdagi pishgan mevalar tasviri hamda raqamlar 
ifodalanib, ulardan asosan birinchi o‘nlik sonlarni o‘rgatishda foydalanish mumkin. Shuningdek, ular yordamida 
hisoblash usullari va amal xossalarini tushuntirish ham qulay hisoblanadi. Masalan, 4>3 yoki 9-3=6 kabi misollar 
orqali o‘quvchilar sonlarni taqqoslash va arifmetik amallarni bajarishni o‘rganadilar. 

Geometrik shakllarni o‘rganishda aylana, kvadrat, to‘g‘ri to‘rtburchak kabi figuralar haqida to‘laroq tasavvur 
hosil qilishga yordam beriladi. Geometrik figuralar modellari ob’ekt shakllarini to‘g‘ri idrok etish, predmet 
shakllarini abstraktlashtirish qobiliyatini rivojlantirish uchun muhim ahamiyatga ega. O‘quvchilar figuralarning 
modellarini kuzatish va tasavvur qilish bilan birga, ularni mustaqil ravishda yasashlari ham mumkin. Masalan, 
“Geometrik shakllarni qo‘shish” o‘yini orqali. “Figuralarni bir-birining ustiga qo‘yish” didaktik mashqi qo‘shish 
misollarini mustahkamlashga xizmat qiladi. Bu noodatiy misollar bo‘lib, bunda raqamlar o‘rniga geometrik figu
ralarni qo‘shish talab etiladi. Mashq jarayonida o‘quvchi mantiqiy fikrlashni qo‘llaydi. Masalan, 2+2=4 misoli 
orqali geometrik shakllarni qo‘shish jarayoni amalga oshiriladi. Ikki yoki undan ortiq sonni qo‘shish orqali bitta 
natijaviy son hosil bo‘ladi. Qo‘shni sonlarni topish o‘yini ham samarali usullardan biridir. Buning uchun 1 dan 
10 gacha raqamlar yozilgan kartochkalar kerak bo‘ladi. O‘quvchilar kartochkalarni raqamlarning ortib borish 
tartibida chapdan o‘ngga joylashtiradilar va har bir raqamning yonidagi “qo‘shni” sonlarni aniqlaydilar. Bu 
jarayon osonlik bilan o‘yinga aylanadi: bir o‘quvchi raqamni topsa, boshqasi uning qo‘shnisini aniqlaydi. Shu 
bilan birga quyidagi savollarni ham berish mumkin: “2 va 4 raqamlarining umumiy qo‘shnisi qaysi son?” Bu 
yerda bo‘sh kataklarga raqamlarni joylashtirish orqali savolning javobi aniqlanadi. Agar javob to‘g‘ri bo‘lsa, 
javob bergan o‘quvchi ballga ega bo‘ladi.

O‘quvchilar dars jarayonida olgan bilimlarini ongli ravishda mustaqil fikrlash asosida egallagan taqdir
dagina u bilimlar mustahkam va ishonchli bo‘ladi. O‘qituvchi fanni o‘qitish jarayonida o‘quvchilarning mustaqil 
fikrlashini, izlanuvchanligini, o‘z xulosalarini chiqarish va fikrlarini umumlashtirish qobiliyatini rivojlantiruvchi 
metodik usullardan foydalanishi muhim ahamiyat kasb etadi. Dars jarayonida o‘yinlar orqali o‘quvchilar avvalo 
o‘yinning o‘ziga qiziqa boshlaydilar, keyinchalik esa o‘yin bilan bog‘liq bo‘lgan o‘quv materiali ularda yanada 
katta qiziqish uyg‘otadi. Natijada o‘quvchilarda mavzuni o‘rganish, eslab qolish hamda o‘yinda faol qatnashish 
istagi paydo bo‘ladi. Didaktik o‘yinlar dars jarayonida nafaqat fanga qiziqishni oshiradi, balki mavzularni ongli 
o‘zlashtirishga, o‘quvchilarning mustaqil fikrlash faoliyatini rivojlantirishga ham xizmat qiladi. Shuningdek, 
ular o‘quvchilarda tezkor kuzatuvchanlikni shakllantirishga yordam beradi. Didaktik o‘yinni dars jarayonida 
qo‘llashdan oldin uning qaysi maqsadga yo‘naltirilishi hamda didaktik asoslari aniqlab olinishi zarur. Metodika 

tahlillari nuqtai nazaridan qaraganda, o‘yinlar tarbiyaviy va o‘qitish vazifalaridan tashqari o‘qituvchiga bolalarda 
maxsus ko‘nikmalarni shakllantirishda ham yordam beradi. Demak, bo‘lajak boshlang‘ich sinf o‘qituvchilarini 
rivojlantiruvchi ta’limni amalga oshirishga tayyorlash jarayonida motivatsiyaviy bosqich muhim ahamiyat kasb 
etadi va u rivojlantiruvchi ta’lim g‘oyasining o‘ziga nisbatan qadriyatli munosabatni shakllantirishni nazarda 
tutadi.

XULOSA
Yuqorida ta’kidlanganidek, motivatsiyaviy tayyorgarlik bosqichining asosiy maqsadi talabalarni boshlan

g‘ich sinf o‘quvchilarida rivojlantiruvchi ta’limni tashkil etish hamda uni amalga oshirishning ahamiyatiga yo‘nal
tirishdan iboratdir. Bo‘lajak boshlang‘ich sinf o‘qituvchilarini rivojlantiruvchi ta’limni amalga oshirishga tayyor-
lash jarayonida didaktik tizim muhim o‘rin egallaydi. O‘quvchilardagi motivatsiya xarakteri ko‘p jihatdan ularning 
o‘quv faoliyatida o‘rganish-bilish jarayoni bilan bog‘liq bo‘lib, keng ma’noda bu o‘quvchilarning yangi bilimlarni 
o‘zlashtirish jarayonini aks ettiradi. Shunday qilib, didaktik tizim qonuniyatlari yuqorida bosqichma-bosqich 
bayon qilindi. Biroq uning har bir bosqichi ilmiy jihatdan asoslangan o‘qitish metodlari va vositalarini tanlashni 
talab etadi. Rivojlantiruvchi ta’limni faoliyat jarayonida amalga oshirishga tayyorlashda didaktik tizimning har bir 
bosqichiga mos keladigan, ta’lim jarayoni nazariyasiga asoslangan o‘qitish metodlari tasnifi pedagogika fanida 
ishlab chiqilgan va pedagogik amaliyotga joriy etilgan.

Bo‘lajak o‘qituvchini boshlang‘ich sinflarda rivojlantiruvchi ta’limni amalga oshirishga tayyorlashning didak
tik tizimi uning mantiqiy tuzilmasi hamda funksional vazifalarini aniqlashni nazarda tutadi. Shu sababli tadqiqot 
doirasida bo‘lajak boshlang‘ich sinf o‘qituvchilarini rivojlantiruvchi ta’limni amalga oshirishga tayyorlashning 
modeli ishlab chiqildi. Shuningdek, tadqiqot jarayonida bo‘lajak boshlang‘ich sinf o‘qituvchilarini rivojlantiruvchi 
ta’limni amalga oshirishga tayyorlashning ko‘p bosqichli tizimini joriy etish uchun zarur didaktik ta’minot ham 
ishlab chiqildi.

